
Osiyo xalqaro universiteti talabasi 
 

MAXSUS TARIX FANLARI TIZIMIDA PALEOGRAFIYANING O‘RNI 

 

Annotatsiya: Maqolada tarix fanining yuzaga kelishida “Maxsus tarix fanlari”ning o‘rni 

beqiyos darajada muhimligi hamda “Maxsus tarix fanlari” fani yozuv yodgorliklarining tashqi 

alomatlari, ularda aks etgan yozuv, shartli belgilar tizimi, yozuv materiali, yozuv ashyolari, bitik 

usullari yozuv yodgorliklarining saqlanish holati, matnni tuzish va uning qismlarini joylashtirish 

xususiyatlari haqida umumiy tushuncha hosil qiladi. 

Tayanch atamalar: Maxsus tarix fanlari, Paleografiya, Manbashunoslik, Numizmatika, 

Xronologiya, Arxeografiya, Sfragistika, Epigrafika, Geraldika, qo‘lyozma, papirus. 

Аннотация: В статье даны общие сведения о роли “специальных исторических 

наук” в становлении исторической науки и о внешних признаках памятников письменности, 

отраженных в них письменности, создает понимание в системе условных знаков, материале 

письменности, материалах письменности, методах письма, состоянии сохранности 

памятников письменности, особенностях построения текста и размещения его частей. 

Базовые термины: специальные исторические науки, палеография, 

источниковедение, нумизматика, хронология, Археография, Сфрагистика, эпиграфика, 

геральдика, рукопись, папирус. 

Summary:  The article provides general information about the role of “special historical 

sciences” in the formation of historical science and about the external signs of written monuments 

reflected in them, writing creates understanding in the system of conventional signs, writing 

materials, writing methods, the state of preservation of written monuments, the features of the 

construction of the text and the placement of its parts. 

Basic terms: special historical sciences, paleography, source studies, numismatics, 

chronology, Archeography, Sphragistics, epigraphy, heraldry, manuscript, papyrus. 

 

Bugungi kunda yuqori malakali kadrlar tayyorlash, yetuk kadrlarni birlamchi va yozma 

manbalar asosida bilim olishlari uchun kasbiy malaka va ko‘nikmalarni shakllantirish dolzarb 

masala qilib qo‘yilgan. Yozma manbalar va yodgorliklar har bir olimni izlanishga, o‘z ustida ijodiy 

ishlashga, asosan fan sohasidagi masalalarning yechimini topishga o‘ziga xos yondashuvning 

shakllanishida muhim o‘rin egallaydi.  

Tarixni ob’yektiv yoritishda moddiy va yozma manbalardan keng foydalaniladi. Ayniqsa, 

yozma manbalar tarix uchun eng muhim ob’yektdir. U insoniyatning avlodlari uchun qoldirgan 

nomasi bo‘lib, yozuv uzoq va tadrijiy rivojlanish jarayonini boshdan kechirgan. 

Har qanday davrning iqtisodiy va madaniy rivojlanish darajasi yozuv holatiga o‘z izini 

qoldiradi, uning xususiyatlarini belgilaydi va paleografiyani o‘rganish ob'yekti bo‘lgan 

qo‘lyozmalarni tashqi belgilarini bir-biri bilan bog‘laydi. 

Paleografiya fani o‘rganadigan u yoki bu qo‘lyozma manbaning tashqi belgi - xususiyatlari 

quyidagilardan iborat: qo‘lyozma harflari, bu harflarning yozilish xususiyatlari, yozuv turi, 

qo‘lyozmaning materiali, yozuv qurollari, qo‘lyozmada ishlatilgan bezaklar, qo‘lyozma yozilgan 

siyoh, qo‘lyozmadagi tamg‘alar, muhrlar, qo‘lyozmaning formati, qo‘lyozma muqovasi va boshqa 

tashqi belgilar. 

Paleografiyaning vazifasi quyidagilardan iborat: harflarning grafikasi, xususiyatlarini, 

harflarning rivojlanishini, yozuvning o‘ziga xos xususiyatlarini o‘rganish, qo‘lyozmadagi matnni 

xatosiz o‘qiy olish; qo‘lyozma manbaning yozilgan vaqtini aniqlash; qo‘lyozma yaratilgan hududni 

mailto:j.ergashev@91mail.ru

aniqlash; qo‘lyozma kim tomonidan yozilganiigini belgilash; qo‘lyozmaning asl nusxa yoki qalbaki 

ekanligini aniqlash va hakozolardan iboratdir. 

Paleografiya ilmiy fan sifatida epigrafika, sfragistika, numizmatika, xronologiya, 

shuningdek, manbashunoslik fanlari bilan uzviy bog‘liqdir. Bu fanlar bir-birini o‘rganishga yordam 

beradi va o‘zaro bir-birini to‘ldiradi. 

Ma’lumki, tarixdagi har qanday davrdagi ijtimoiy-iqtisodiy va madaniy-ma’naviy 

taraqqiyot darajasi o‘sha davrdagi yozuvning holatida o‘z izini qoldiradi, yozuvning xususiyatlarini 

belgilaydi. Boshqacha aytganda, paleografiyaning tadqiqot ob’yekti bilan qo‘lyozmalarning tashqi 

belgilarini bir-biri bilan bog‘laydi. 

Masalan, arab xalifaligining VIII asr o‘rtalari va IX asr boshlaridagi iqtisodiy, siyosiy va 

madaniy taraqqiyoti o‘sha davrdagi yozuvga o'z ta’sirini o'tkaza olgan. Bundan tashqari o‘sha 

davrda yaratilgan qo‘lyozmalarda ham o‘zining izini qoldirgan ya’ni sekinlik bilan yoziladigan 

kufiy yozuvi o‘rnida davlat muassasalaridagi ish yuritishda undan ko‘ra tezroq yozish imkoni bor 

bo‘lgan nasx yozuvi bilan almashgan. Shuningdek, qo‘lyozma yozish uchun ishlatiladigan va o‘sha 

davr uchun o‘ta qimmat va kamyob hisoblangan papirusni qog‘oz siqib chiqargan. Chunki papirus 

ish yuritishdagi betinim o‘sib borayotgan ehtiyojni qondira olmay qolgan edi. Tarixdan ma’lumki, 

arab yozuvlari ichida eng go‘zal, eng jozibador va xattotdan eng ko‘p diqqat talab qiluvchi yozuv 

nasta’liq yozuvidir. 

Taraqqiyotning xuddi shunday bosqichini qo‘lyozmalarning boshqa tashqi belgilari, shu 

jumladan, undagi bezaklar ham bosib o‘tgan. Bu esa o‘z navbatida nafaqat madaniyat 

taraqqiyotining ichki shart-sharoitlari, balki tashqi siyosiy va madaniy aloqalarning yanada 

intensivlashgani bilan bog‘liq edi. Bunda esa, turli xalqlar madaniyatining o‘zaro ta ’siri va uning 

umumtaraqqiyotdagi tutgan o‘rni masaiasini keltirib chiqaradi.  

Paleografiya tomonidan qo‘llaniladigan qo‘lyozmalarning tashqi xususiyatlarini tahlil 

qilish usullar dastlab erta feodal davrida amaliy maqsadlar tufayli Rossiyada paydo bo‘lgan. 

XVI-XVII asrlarda amaliy paleografiya sohasida oldinga qadam qo‘yildi: ulamolar uchun 

maxsus qo‘llanmalar, qo‘lyozmalarni badiiy bezash bilan shug‘ullanuvchi rassomlar, shuningdek, 

husnixat alifbosi va oddiyroq yozma harflar turlari paydo bo‘ldi. 

Amaliy paleografiyaning ilmiy intizomiy paleografiyaga o‘tishi rus tarixshunosligiga, 

tarixiy manbalarni aniqlash va nashr etish rivojlanishi bilan bog‘liq bo‘ldi. V. N. Tatishchev, M. V. 

Lomonosov, N. I. Novikovlar o‘z ishlarida rus paleografiyasini rivojlantirish zarurati masalasi va 

ular uning rivojlanish yo‘llarini umumiy ma'noda bayon qildilar. 

Manbalarni nashr etish harflar, yozuv uchun materiallar, yashirin belgilar, bezaklar va 

boshqa paleografik belgilar bilan kuzatilgan. Shu munosabat bilan qo‘lyozmalarning birinchi 

paleografik tavsiflari paydo bo‘ladi (E. Bolxovi- tinov, A. V. Gorskiy, A. X. Vostokov), paleografik 

to‘plamlar, rasmlar (P. I. Ivanov, I. P. Saxarov), suv belgilari jadvallari (I. Plaptev, K. Ya. 

Tromonin), birinchi umumlashtirilgan grafik jadvallar fikrimizni isbotlaydi.  XIX asrning oxirgi 

choragi XX asr ikkinchi yarmida alohida paleografik ma’lumotlarni to‘plash va tavsiflashdan  

paleografiya bo‘yicha umumlashtiruvchi ishlarning belgilariga o‘tish davri kuzatildi. XIX asrning 

ikkinchi yarmida XX asr boshida bosib chiqarilgan I. I. Sreznevskiyning, A. I. Sobolevskiy, E. F. 

Karskiy, I. A. Shlyapkin, V. N. Shepkin va boshqalarning asarlari qiziqarli fakt materiallarni o‘z 

ichiga olgan va qo‘lyozmalarni paleografik tadqiq qilishning umumiy usullarini ishlab chiqishgan. 

Xullas, paleografiya Maxsus tarix fanlarining eng muhimlaridan hisoblanadi va tarixni 

yanada chuqur o‘rganishda kata ahamiyat kasb etadi. Paleografik tadqiqotlarning metodologik 

tartibining asosiy vazifasi uning tarixiga chuqurroq kirib borish bo‘ldi. Paleografik xulosalar 

nafaqat manbalarni tashqi tanqid qilish masalalarini hal qilishda yordam beradi, yana mamlakatning 

ijtimoiy-iqtisodiy, siyosiy va madaniy tarixi bilan bog‘liq xulosalar chiqarishda ham yordam beradi. 

 

Foydalanilgan adabiyotlar ro‘yxati: 

